
25 Màrt 2025 

A phàrant/neach-cùraim chòir  

San Fhaoilleach 2025, thadhail sgioba luchd-sgrùdaidh Foghlam Alba air Bun-sgoil agus 
Sgoil-àraich Loch Carrainn. Rè ar turais, bhruidhinn sinn ri pàrantan/luchd-cùraim agus ri 
clann agus dh’obraich sinn gu dlùth còmhla ris a’ cheannard ghnìomhach agus an 
luchd-obrach.   

 
Fhuair an sgioba sgrùdaidh na neartan a leanas ann an obair na sgoile. 

• Deagh-bhuaidh ceannardais agus stiùireadh a’ cheannaird gnìomhaich a chaidh a chur 
an dreuchd bho chionn goirid. Tha i ag obair gu h-èifeachdach còmhla ris an 

luchd-obrach. Cuide ri chèile, tha iad air dòighean-obrach a chur an gnìomh a tha a’ 
tòiseachadh air toraidhean a leasachadh don chloinn sa bhun-sgoil is sgoil-àraich air fad.  

• Clann mhisneachail agus ealanta a tha moiteil às an sgoil is sgoil-àraich aca. Tha 
dealas orra a bhith a’ pàirteachadh agus a’ comharrachadh dhuinn an cuid 

soirbheachasan is euchdan ann am foghlam Gàidhlig is Beurla. 

• Co-obrachadh èifeachdach le raon farsaing de chom-pàirtichean. Tha an 
ceannard-sgoile gnìomhach is an luchd-obrach ag obair gu math còmhla ri 
com-pàirtichean, is iad a’ toirt taic don chloinn a bhith a’ leasachadh sgilean is eòlas 

cudromach, gus am fiosraich iad soirbheachas anns an sgoil.  

• Àireamh mheudachail de luchd-labhairt òg na Gàidhlig anns an sgoil agus an sgoil-àraich. 
Tha luchd-obrach ag obair gu math còmhla ri chèile gus cleachdadh na Gàidhlig sa 
choimhearsnachd ionadail adhartachadh. 

 

Chaidh na raointean leasachaidh a leanas a chomharrachadh agus chaidh beachdachadh 

orra leis a’ cheannard-sgoile ghnìomhach agus riochdaire bho Chomhairle na Gàidhealtachd. 

• Neartaich dòighean air obair na sgoile is sgoil-àraich a luachadh gus a bhith a’ dearbhadh 
gun toir e fios dan luchd-stiùiridh air atharrachadh is toraidhean a thaobh builean 
leasaichte don chloinn. 

• Leasaich dòighean-obrach a bhios gu cunbhalach aig ìre àrd mathais airson 
ionnsachadh, teagasg agus measadh thar na sgoile. Bu chòir do seo taic a chumail ri 
tidsearan gus feuman na cloinne gu lèir a fhreagairt ann an dòigh nas fheàrr agus 
àrdachadh a thoirt air na choileanas iad ann an litreachas, àireamhachd is Gàidhlig. 

• Lìbhrig barrachd chothroman do thidsearan a bhith ag obair còmhla agus cuide ri 
co-obraichean ann an sgoiltean eile gus an tuilleadh tuigse fhaighinn air inbhean 
nàiseanta thar a’ churraicealaim. 

• Lean oirnn a’ meudachadh dhòighean làn bogaidh airson gum bi barrachd uallach air a’ 
chloinn Gàidhlig a bhruidhinn mar phàirt de an cuid ionnsachaidh. Bu chòir do seo 
cuideachadh le an cuid fileantais is cruinneas Gàidhlig a leasachadh. 

Chruinnich sinn fianais gus am b’ urrainn dhuinn obair na sgoile a luachadh le bhith a’ 

cleachdadh ceithir comharran càileachd o Dè cho math ’s a tha an sgoil againn? (4mh 
eagran) agus Dè cho math ’s a tha ar tràth-ionnsachadh agus ar cùram-chloinne?. Tha 
comharran càileachd a’ cuideachadh sgoiltean, ùghdarrasan ionadail agus luchd-sgrùdaidh 
gus breithneachadh air na tha a’ dol gu math agus na tha feumach air leasachadh. Às dèidh 

sgrùdadh a dhèanamh air gach sgoil, cruinnichidh Riaghaltas na h-Alba fiosrachadh bho na 
luachaidhean againn gus sùil a chumail air dè cho math ’s a tha sgoiltean ann an Alba a’ 
dèanamh. 
 

Seo agaibh luachaidhean Foghlam Alba airson Bun-sgoil agus 
Sgoil-àraich Loch Carrainn  
 

Comharran càileachd airson ìrean na bun-sgoile Luachadh 

A’ stiùireadh atharrachadh  riarachail 

Ionnsachadh, teagasg agus measadh riarachail 

A’ dèanamh cinnteach gu bheil sunnd, co-ionannachd agus 

in-ghabhail ann 
riarachail 

Ag àrdachadh coileanadh agus euchd riarachail 

Gheibhear tuairisgeulan de na luachaidhean bho: 
Dè cho math ’s a tha an sgoil againn? (4mh eagran), Eàrr-ràdh 3: An sgèile sia puingean 

 

Comharran càileachd airson clas na sgoil-àraich Luachadh 

A’ stiùireadh atharrachadh  riarachail 

Ionnsachadh, teagasg agus measadh math 

A’ dèanamh cinnteach gu bheil sunnd, co-ionannachd 
agus in-ghabhail ann 

math 

A’ dìon-gleidheadh adhartas na cloinne math 

Gheibhear tuairisgeulan de na luachaidhean bho: 
Dè cho math ’s a tha ar tràth-ionnsachadh agus ar cùram-chloinne? Eàrr-ràdh 1: An sgèile 
sia puingean 

Bidh sgrìobhainn nas mionaidiche, air a bheil Geàrr-iomradh air Toraidhean Sgrùdaidh (SIF) 
ri faotainn air làrach-lìn Foghlam Alba aig: Bun-sgoil Loch Carrainn| Aithisg Sgrùdaidh | 
Foghlam Alba 

Dè thachras an uair sin? 

 
Tha sinn misneachail gu bheil comas aig an sgoil leantainn oirre a’ leasachadh, mar sin, cha 
tadhail sinn air an sgoil tuilleadh an co-cheangal ris an sgrùdadh seo. Bheir Comhairle na 
Gàidhealtachd fios do phàrantan/luchd-cùraim mu adhartas na sgoile mar phàirt de na 

h-ullachaidhean aice airson aithriseadh air mathas nan sgoiltean aca. 
 
 
 

Friseal Gillan 
Neach-sgrùdaidh an Rìgh 

